Гарадскi матэрыял  для  правядзення  

адзiнага дня  iнфармiравання на тэму:
ТРАДЫЦЫІ БЕЛАРУСКАГА НАРОДА: ШЛЯХ ПРАЗ СТАГОДДЗІ, ЗАХАВАННЕ І РАЗВІЦЦЁ НАЦЫЯНАЛЬНАЙ КУЛЬТУРЫ Ў РЭСПУБЛІЦЫ БЕЛАРУСЬ 
Культура – гэта надзвычай складанае і шматграннае паняцце, якое датычыць усіх сфер жыцця і дзейнасці чалавека. У кантэксце вобразна-паэтычнага асэнсавання культура – гэта “душа” народа, які і з’яўляецца яе стваральнікам. Нацыянальная культура – маральна-этычныя асновы фарміравання менталітэту, пачуццяў самасвядомасці і патрыятызму. 

Паводле сведчанняў экспертаў, у развіцці культуры ХХ1 стагоддзя будзе несумненным рост уплыву навукова-тэхнічнага прагрэсу на ўсе віды культуры:

На працягу стагоддзяў з пакалення ў пакаленне перадаюцца духоўныя скарбы, якія яднаюць нас. Хоць мы і з’яўляемся прадстаўнікамі розных спецыяльнасцей і прафесій, але застаемся найперш людзьмі, для якіх надзвычай важныя высокія маральна-этычныя каштоўнасці (чалавечнасць ва ўзаемаадносінах, спагада, дабрыня, сумленнасць, справядлівасць, павага адзін да аднаго і інш.), якія і знайшлі адлюстраванне ў розных відах мастацтва, у тым ліку і ў фальклоры (самым геніяльным, высокім і таленавітым відзе мастацтва). Як падкрэсліў Прэзідэнт Рэспублікі Беларусь А.Р.Лукашэнка, “дзяржава надае вялікае значэнне развіццю такой важнай сферы, як культура. Галоўная задача – актывізаваць інтэлектуальныя і духоўныя сілы нашага народа, падтрымаць ініцыятыву з мэтай захавання гістарычнай спадчыны, уздыму на новы ўзровень сучаснага мастацтва і выхавання ў грамадзян любові да сваёй Радзімы”.   
КЛЮЧАВЫЯ НАКІРУНКІ ПАЛІТЫКІ БЕЛАРУСІ Ў СФЕРЫ КУЛЬТУРЫ
Падкрэслім, што асноўныя накірункі дзяржаўнай палітыкі ў галіне развіцця культуры прадугледжаны Кодэксам Рэспублікі Беларусь аб культуры. Менавіта ў гэтым дакуменце знайшлі адлюстраванне прававыя, арганізацыйныя, эканамічныя і сацыяльныя асновы дзейнасці, а таксама рэгулююцца прававыя адносіны ў наступных сферах: захаванне і развіццё культурных каштоўнасцей, ахова гісторыка-культурнай і археалагічнай спадчыны, бібліятэчная і музейная справы, кінематаграфічная дзейнасць, народныя мастацкія рамёствы, дзейнасць калектываў мастацкай самадзейнасці, правядзенне культурных мерапрыемстваў, арганізацыя культурнага адпачынку насельніцтва.
Асноўныя мэты Дзяржаўнай праграмы “КУЛЬТУРА БЕЛАРУСІ” на 2016–2020 гады :
· захаванне гістарычнай памяці беларускага народа, яго нацыянальна-культурнай самабытнасці і традыцый;
· актыўнае ўключэнне грамадзян Беларусі ў культурнае жыццё краны, рэалізацыя творчага патэнцыялу нацыі; 
· забеспячэнне якаснага фарміравання захаванасці і выкарыстання дакументаў Нацыянальнага архіўнага фонда Рэспублікі Беларусь як важнай часткі інфармацыйнага рэсурсу краіны; 
· садзейнічанне захаванню нацыянальна-культурнай ідэнтычнасці беларускай дыяспары.
Варта памятаць, што ў нашай краіне дзяржава з’яўляецца важным суб’ектам культурнай дзейнасці, гарантам выканання мінімальных сацыяльных стандартаў (пэўны пералік бясплатных і агульнадаступных сацыяльных паслуг, якія аказваюцца дзяржаўнымі ўстановамі культуры).
Рэалізацыю шматлікіх мерапрыемстваў у сферы культуры забяспечвае Рэспубліканская праграма мерапрыемстваў па правядзенні ў Беларусі 2018 – 2020 гадоў пад знакам Года малой радзімы (ва УА “Гомельскі дзяржаўны ўніверсітэт імя Ф. Скарыны” падрыхтаваны рукапісы кніг па народнай духоўнай культуры Жыткавіцкага, Нараўлянскага, Брагінскага, Лельчыцкага, Светлагорскага, Калінкавіцкага раёнаў Гомельскай вобласці і прадстаўлены неабходныя дакументы ў Міністэрства інфармацыі і выдавецтва “Беларусь” для ўключэння іх у праграму выдання сацыяльна значнай літаратуры на 2019 – 2020 гады). 
АСНОЎНЫЯ САЦЫЯЛЬНА-ЭКАНАМІЧНЫЯ ПАКАЗЧЫКІ РАЗВІЦЦЯ КУЛЬТУРЫ Ў БЕЛАРУСІ
У 2018 годзе аб’ём бюджэтных сродкаў, запланаваных на развіццё культуры, склаў амаль 460 млн. руб. (без уліку сродкаў на капітальнае будаўніцтва), што перавышае аб’ём фінансавання ў 2017 г. (435 млн. руб.).

У краіне функцыянуюць 6 388 дзяржаўных арганізацый культуры, у тым ліку  6 208 арганізацый сістэмы Міністэрства культуры, у тым лiку у горадзе  Гомелi – больш за 30 устаноў розных формаў уласнасці.
У дзяржаўным сектары культуры занята звыш  60 тыс. работнікаў, з іх каля  45% маюць вышэйшую адукацыю, 34% – сярэднюю спецыяльную, у тым лiку у горадзе  Гомелi – 1 343, із якіх з вышэйшай адукацыяй – 651.
СІСТЭМА ПАДРЫХТОЎКІ КАДРАЎ У СФЕРЫ КУЛЬТУРЫ
У Беларусі сфарміравана трохузроўневая сістэма падрыхтоўкі кадраў у сферы культуры. На ўзроўні вышэйшай адукацыі яе ажыццяўляюць тры ўстановы:
· Беларуская дзяржаўная акадэмія музыкі (навучаецца звыш 900);
· Беларуская дзяржаўная акадэмія мастацтваў (каля 1 тыс. человек);

· Беларускі дзяржаўны ўніверсітэт культуры і мастацтваў (каля 4 тыс. чалавек).

Штогод выпуск спецыялістаў складае каля 1,5 тыс. чалавек. Агульная колькасць спецыяльнасцей ва ўстановах вышэйшай адукацыі ў сферы культуры – 28.
Функцыянуе 20 устаноў сярэдняй спецыяльнай адукацыі ў сферы культуры. У нашай краіне  408 дзіцячых школ мастацтваў, пры гэтым у горадзе  Гомелi – 9, у тым ліку мастацкая і харэаграфічная.
РЭАЛІЗАЦЫЯ ЗНАКАВЫХ САЦЫЯЛЬНА-КУЛЬТУРНЫХ ПРАЕКТАЎ

У нашай краіне забяспечана агульнадаступнасць культурнай дзейнасці, культурных каштоўнасцей, створаны ўмовы для выяўлення творчых магчымасцей, самарэалізацыі. 
У Рэспубліцы Беларусь штогод праводзіцца каля 60 міжнародных, рэспубліканскіх і рэгіянальных фестывалей.
Культурнымі сталіцамі з 2010 года станавіліся гарады Полацк, Гомель, Нясвіж, Магілёў, Гродна, Брэст, Маладзечна, Бабруйск, Наваполацк (2018 год). Напрыклад, у 2012 годзе ў сувязі з наданнем Нясвіжу статусу культурнай сталіцы супрацоўнікамі ГДУ імя Ф.Скарыны была падрыхтавана і апублікавана кніга “Нясвіжскага краю напеў векавы. Народная духоўная культура”, у якой былі змешчаны і тэарэтычна асэнсаваны фактычныя палявыя экспедыцыйныя матэрыялы па абрадах і звычаях Нясвіжчыны.  

 У 2019 годзе гэты пачэсны статус прадстаўлены  гораду Пінску. 
Захаванню і развіццю духоўнай спадчыны краіны садзейнічае і штогадовы Дзень беларускага пісьменства, які ў  2018 годзе прайшоў у г.Іванава Брэсцкай вобласці. Хочацца адзначыць і ўдзел гомельскіх фалькларыстаў у падрыхтоўцы выданняў да Дня беларускага пісьменства ў гарадах Хойнікі і Рагачоў. Менавіта да гэтага свята было прымеркавана выданне такіх кніг, як “Хойнікшчыны спеўная душа. Народная духоўная культура Хойніцкага краю” (2010 г.) і “На берагах Дняпра і Друці. Народная духоўная культура Рагачоўскага раёна” (2016 г.). 

У 2019 годзе гэтае свята адбудзецца ў горадзе Слоніме Гродзенскай вобласці. У Год малой радзімы на тэрыторыі Гомельшчыны былі праведзены такія цікавыя мерапрыемствы, як 10-ы Рэспубліканскі фестываль фальклорнага мастацтва “Берагіня” (г.п. Акцябрскі, чэрвень), 5-ы Міжнародны фестываль этнакультурных традыцый “Кліч Палесся” (Петрыкаўскі р-н, верасень). 9-ы Міжнародны фестываль харэаграфічнага мастацтва “Сожскі карагод” (г. Гомель, верасень). 
ЗАБЕСПЯЧЭННЕ ЗАХАВАННЯ, РАЗВІЦЦЯ, РАСПАЎСЮДЖАННЯ І ПАПУЛЯРЫЗАЦЫІ БЕЛАРУСКАЙ НАЦЫЯНАЛЬНАЙ КУЛЬТУРЫ І МОВЫ
24 красавіка  2018 г. Прэзідэнт Рэспублікі Беларусь А.Р.Лукашэнка, выступаючы  з Пасланнем да беларускага народа і Нацыянальнага сходу і адказваючы на пытанні дэпутатаў аб развіцці беларускай мовы, адзначыў, што родную мову трэба ведаць. Працытуем гэты фрагмент выступлення: ”Негоже знать английский лучше, чем белорусскую мову. Давайте в этом вопросе будем идти спокойно, шаг за шагом. Не надо торопиться. В противном случае получим обратный эффект. Надо работать с народом, чтобы была потребность говорить и писать на родном языке. В этой ситуации надо быть едиными“.
Заўважым, што захаванню і развіццю мовы садзейнічае той факт, што шэраг выданняў выходзіць толькі на беларускай мове. Сярод іх варта назваць газеты:
 республіканскую газету ”Звязда“ і дадаткі да яе  (”Чырвонка. Чырвоная змена“, ”Мясцовае самакiраванне“),”Лiтаратура i мастацтва“, ”Культура“; ”Настаўнiцкая газета“, ”Ранiца“); 
 часопісы ”Маладосць“, ”Полымя“,”Мастацтва”, ”Роднае слова“, ”Беларускi гiстарычны часопiс“, ”Народная асвета“, ”Вясёлка“, ”Бярозка“, ”Вожык“ і інш. 
АХОВА БЕЛАРУСКАЙ ГІСТОРЫКА-КУЛЬТУРНАЙ СПАДЧЫНЫ
Паводле звестак Міністэрства культуры Рэспублікі Беларусь, у 2018 г. у Дзяржаўны спіс гісторыка-культурных каштоўнасцей уваходзіць 5573 гісторыка-культурных каштоўнасцей, 17 з якіх маюць міжнароднае значэнне, а тры – знаходзяцца ў Спісе сусветнай культурнай і прыроднай спадчыны ЮНЭСКА. У горадзе  Гомелi – 192 аб’екта.
Да ліку аб’ектаў названага спісу ЮНЭСКА адносяцца замкавы комплекс “Мір” у г.п. Мір Карэліцкага раёна Гродзенскай вобласці, архітэктурна-культурны комплекс “Нясвіж” у г. Нясвіж Мінскай вобласці (ХVІ ст.). Сюды ж адносіцца і геадэзічная Дуга Струве – унікальны навукова-тэхнічны помнік ХІХ ст, які праходзіць праз 10 дзяржаў, у тым ліку па тэрыторыях Гродзенскай і Брэсцкай абласцей.
У другі спіс ЮНЭСКА (спіс нематэрыяльнай культурнай спадчыны) уключаны абрад «Калядныя цары», які штогод праводзіцца ў в. Семежава Капыльскага раёна Мінскай вобласці.
Падрыхтаваны дакументы па ўключэнні ў гэты спіс ЮНЭСКА і надзвычай цікавай самабытнай з’явы народнага календара Гомельшчыны “Тураўскага карагода”  (на свята Юр’я ў в. Пагост).

Многія абрады і спеўныя традыцыі, якія лакалізуюцца на тэрыторыі Гомельскай вобласці, атрымалі статус гісторыка-культурнай каштоўнасці Рэспублікі Беларусь.
 Гэта такія з’явы, як:
 абрад Юр’я в. Пагост Жыткавіцкага р-на; 
абрад “Ваджэнне і пахаванне стралы” в. Казацкія Балсуны Веткаўскага р-на; 
абрад “Провады русалкі” в. Вялікі Бор Хойніцкага р-на;

 абрад гукання вясны “Чырачка” в. Тонеж Лельчыцкага р-на;

мясцовы песенны стыль выканання традыцыйных абрадавых і пазаабрадавых твораў аўтэнтычным фальклорным калектывам “Палескія напевы” в. Новае Палессе Лельчыцкага р-на;
 мясцовы песенны стыль выканання традыцыйных абрадавых і пазаабрадавых твораў аўтэнтычным фальклорным калектывам в. Казлы Ельскага р-на;

 спеўны стыль Тураўскага міжрэчча Прыпяці -- Сцвігі (аграгарадок Рычоў); 

традыцыя пакланення каменным крыжам ( “Каменныя дзевачкі”) вв. Данілевічы і Баравое Лельчыцкага р-на;
Неглюбская народная тэкстыльная традыцыя (в. Неглюбка, населеныя пункты Ляда, Сініцы, Канавалава, Рэпішча, Селішча, Перадавец, Перавессе, Свабода Неглюбскага сельсавета);
Традыцыя бортніцтва на прыкладзе Лельчыцкага р-на. 
9 студзеня 2018 г. Прэзідэнт нашай краіны А.Р.Лукашэнка на цырымоніі ўручэння прэмій Прэзідэнта Рэспублікі Беларусь 
”За духоўнае адраджэнне“, спецыяльных прэмій дзеячам культуры і мастацтва, прэмій Прэзідэнта Рэспублікі Беларусь ”Беларускi спартыўны Алiмп“ падкрэсліў: ”Сейчас особенно важно не упустить время, не потерять нашу духовную суть. Первостепенная роль в этом, безусловно, принадлежит культуре, искусству, религии. Их влияние на сознание человека огромно. Именно эти сферы формируют те образы и идеалы, на которые многие ориентируются и принимают как эталон… Все, кому не безразлично, каким будет мир, должны объединить усилия ради укрепления нравственных устоев нашего народа”.
Матэрыял падрыхтаваны ўпраўленнем iдэалагiчнай  работы, культуры i па справах  моладзi  Гомельскага гарвыканкама разам з установай  адукацыi  “Гомельскi дзяржаўны унiверсiтэт”
